
PER GARANTIMIN E SIGURISE SE PUNES TE PAJISJEVE DHE TE INSTALIMEVE
ELEKTRIKE

Né mbéshtetje té neneve 78 dhe 83 pika 1 té Kushtetutés, me propozimin e Késhillit
té Ministrave,

KUVENDI

| REPUBLIKES SE SHQIPERISE
VENDOSI

KREU |
DISPOZITA TE PERGJITHSHME

Neni 1
Objekti

Objekti i kétij ligji éshté pércaktimi i parimeve té pérgjithshme qgé rregullojné
garantimin e sigurisé sé njerézve, té kafshéve shtépiake ose té vlerave materiale nga rreziku
elektrik.

Neni 2
Pérkufizime

Né kété ligj, termat e méposhtém kané kéto kuptime:

1. “Futje né treg” kuptohet |Iévrimi ose vénia né dispozicion té té tretéve té pajisjeve
elektrike té pércaktuara né kété nen.

2. “IPIE” kuptohet Inspektorati i Pajisjeve dhe Instalimeve Elektrike.

3. “Kontroll teknik” kuptohet inspektimi i organizuar né periudha té caktuara kohe, dhe
kur del e nevojshme edhe jashté kétyre periudhave, pér verifikimin dhe plotésimin e
kérkesave thelbésore té sigurisé.

4."Pajisje dhe instalime” kuptohen:

a) Pajisje dhe instalime té tensionit té ulét té projektuara pér tension alternativ 50 —
1000 volt dhe 75 — 1500 volt pér tension té vazhduar.

b) Pajisje dhe rriete me tension t&€ mesém dhe tension té larté mbi 1000 volt.

c) Pajisje elektrike té radiologjisé dhe té aparaturave pér géllime té tjera mjekésore.

¢) Pajisje elektrike pér transport mallrash e pasagjerésh, si dhe pajisjet speciale pér
pérdorim né anije, aviacion dhe hekurudha.

5. “Pérdorimi i pajisjes elektrike” kuptohet ¢do veprim i lidhur me pérdorimin e pajisjes
elektrike, si vénia né shfrytézim ose hegja nga puna, pérdorimi, transporti, riparimi,
modifikimi, mirémbaijtja, duke pérfshiré edhe pastrimin.

6. “Trupi inspektues” kuptohet njé grup kontrolli i miratuar nga IPIE-ja dhe i autorizuar
nga ministri pérkatés pér kryerjen e detyrave né zbatim té nenit 3 té kétij ligji.

Neni 3
Kérkesat thelbésore té sigurisé

1. Pajisjet, instalimet dhe rrjetet elektrike duhet té plotésojné kérkesat thelbésore té
sigurisé, té pércaktuara né rregulloret né fuqi té projektimit, pérdorimit, shfrytézimit dhe
vlerésimit té konformitetit.

2. Ministria e Ekonomisé Publike dhe Privatizimit, né zbatim té pikés 1 té kétij neni,
nxjerr aktet e nevojshme nénligjore.



Neni 4
Futja né treg

1. Pajisjet dhe materialet elektrike lejohen té futen né treg dhe té vihen né shfrytézim
vetém nése nuk rrezikojné siguriné e njerézve dhe, kur éshté rasti, té kafshéve shtépiake
ose té vlerave materiale.

2. Para futjes né treg, prodhuesi ose importuesi i pajisjeve dhe i materialeve elektrike
duhet t'ia nénshtrojé kéto njé procedure inspektimi né pérputhje me nenin 3 pika 2.

3. Lejohet futja né treg e pajisjeve dhe materialeve té certifikuara nga organizmat e
huaj, né rast se pér kété géllim ekzistojné marréveshje dy ose shumépaléshe.

Neni 5
Mbikéqyrja dhe hegja nga tregu

1. Kur IPIE-ja véren se njé pajisje ose instalim elektrik i pércaktuar sipas nenit 2 dhe i
pérdorur né pérputhje me destinimin e saj, rrezikon siguriné e njerézve dhe, kur éshté rasti,
té kafshéve shtépiake ose té vlerave materiale, merr masat e nevojshme pér té hequr
pajisjen ose instalimin nga tregu dhe nga shfrytézimi.

2. Masa e marré u béhet e njohur menjéheré té interesuarve. Kundér késaj mase
mund té béhet ankim brenda 5 ditéve né Ministriné e Ekonomisé Publike dhe Privatizimit.

KREU I
PERDORIMI | PAJISJEVE ELEKTRIKE

Neni 6
Kontrolli teknik

1. Pajisjet dhe instalimet elektrike para vénies né shfrytézim duhet té kontrollohen né
aspektin e sigurisé sé jetés té njerézve, té kafshéve shtépiake ose té vlerave materiale nga
specialisti elektrik i caktuar posacérisht nga subjekti furnizues me energji elektrike. Rezultatet
e kontrollit paragiten me shkrim dhe ruhen nga té dyja palét.

2. Personi juridik, gé pérdor pajisje ose instalime elektrike, merr té gjitha masat pér té
kryer kontrollin teknik periodik té& ¢cdo pajisjeje ose instalimi, sipas afateve té pércaktuara né
rregulloret e sigurimit teknik pér pajisjet dhe instalimet elektrike t& miratuara nga Ministria e
Ekonomisé Publike dhe Privatizimit.

3. IPIE-ja inspekton né ¢do kohé pajisjet ose instalimet elektrike pér punén e tyre
normale, avari ose kur ndodhin aksidente, pér té ruajtur kushtet e sigurisé e pér té zbuluar
dhe ménjanuar té metat e véna re.

4. Pér rezultatet e kontrolleve teknike mbahen aktkontrolle me detyra dhe afate pér
shmangien e té metave té véna re.

5. Kontrollet teknike kryhen nga:

a) specialisti elektrik, i caktuar posacérisht nga punédhénési;

b) njé inspektor ose nga njé grup inspektorésh té IPIE-sé;

C) njé trup inspektues, palé e treté e autorizuar nga IPIE-ja.

Neni 7
Detyrimet e punédhénésit

1. Punédhénési merr masat e duhura gé pajisjet dhe instalimet elektrike, t& véna né
dispozicion té punémarrésve té ndérmarrjes ose té institucionit, té jené té pérshtatshme pér
punén gé do té kryhet, duke garantuar siguriné dhe shéndetin.

2. Punédhénési merr masat e duhura gé pajisjet dhe instalimet elektrike gjaté
pérdorimit té tyre t&€ mirémbahen népérmjet kryerjes sé shérbimeve, té riparimeve dhe té
pastrimeve né njé nivel té tillé gé té plotésojné kérkesat e rregulloreve teknike.



3. Cdo instalim elektrik duhet té keté projektin pérkatés. Cdo montim ose
rikonstruksion né instalimet elektrike béhet me projekt.

Neni 8
Informimi i punémarrésve

1. Punédhénési merr masat e nevojshme gé punémarrési t& marré té dhénat e
duhura dhe udhézimet pérkatése pér pérdorimin e pajisjeve elektrike.

2. Té dhénat dhe instruksionet pér pérdorimin e pajisjeve elektrike duhet té
pérmbajné té paktén treguesit pér siguriné dhe shéndetin, pérsa u pérket:

kushteve té shfrytézimit té pajisjeve elektrike;

situatave anormale té parashikueshme;

c) pérdorimit té€ mjeteve mbrojtése individuale dhe kolektive pér parandalimin e
aksidenteve né puné;

¢) dhénes sé ndihmés sé paré mjekésore né rast aksidenti.

3. Té dhénat dhe udhézimet pér pérdorimin e pajisjeve elektrike duhet té jené té
kuptueshme pér pérdoruesin.

Neni 9
Formimi i punémarrésve

Punédhénési merr masat e nevojshme gé:

a) pérdorimi i pajisjeve elektrike t€ bé&het nga punémarrés qé kané pérgatitje té
mjaftueshme, té dokumentuar me déshmi aftésie, e léshuar nga IPIE-ja ose nga komisioni i
miratuar prej saj;

b) né rastin e riparimit, t& modifikimit ose mirémbajtjes sé pajisjeve ose té instalimeve
elektrike, punémarrésit e interesuar duhet té kualifikohen né ményré té posacme pér t'i kryer
kéto detyra.

2. Punédhénési siguron gé punémarrésit té njihen me té dhénat e duhura dhe t'u
béhet instruktimi:

a) kur caktohen né vendin e punés;

b) kur né pajisjen elektrike gé pérdoret béhen modifikime;

c) periodikisht, té paktén njé heré né vit.

3. Té dhénat dhe instruksionet duhet té pérmbajné té paktén treguesit pér siguriné
dhe shéndetin, né pérputhje me nenin 8 pika 2.

4. Punémarrésit duhet té bé&hen té vetédijshém pér rreziget qé paragesin pér ta
pajisjet elektrike gé pérdorin dhe pér ¢do ndryshim gé ndikon né siguriné e tyre.

Neni 10
Kéqgyrja e avarisé

1. Pér ¢do rast avarie né pajisjet dhe instalimet elektrike ose aksidenti i shkaktuar nga
pajisjet dhe instalimet elektrike, punédhénési ose pérfagésuesi i tij duhet té njoftojé
menjéheré IPIE-né dhe Inspektoratin Shtetéror t&é Punés pér kégyrjen e aksidentit ose té
avarisé.

2. Ndalohet riparimi ose ndryshimi i vendit t& ngjarjes deri né pérfundim té kéqyrjes,
pérvec rastit kur rrezikohet jeta e njerézve, démtohet mé tej pajisja, ose pengohet né masé
prodhimi.

3. Punédhénési ose pérfagésuesi i tij éshté i detyruar t'i japé IPIE-sé ¢do té dhéné
pér kryerjen e kéqyrjes.

4. Né rast aksidenti né puné, i shkaktuar nga pajisjet ose instalimet elektrike,
inspektori i IPIE-sé bashképunon me inspektorin e punés pér kégyrjen e aksidentit.



KREU Il
INSPEKTORATI | PAJISJEVE DHE INSTALIMEVE ELEKTRIKE (IPIE)

Neni 11
Mbikéqyrja pér zbatimin e ligjit

IPIE-ja mbikéqyr zbatimin e dispozitave té kétij ligji dhe akteve nénligjore té dala né
zbatim té tij.

Neni 12
Statusi i IPIE-sé

1. Inspektorati i Pajisjeve dhe Instalimeve Elektrike éshté organizém teknik dhe
kontrollues né varési té Ministrisé sé Ekonomisé Publike dhe Privatizimit.

2. IPIE-ja éshté person juridik dhe ka njé zé té vecanté né Buxhetin e Ministrisé sé
Ekonomisé Publike e té Privatizimit. Organizimi, funksionimi dhe struktura e saj pércaktohen
me vendim té Késhillit té Ministrave.

3. IPIE-ja drejtohet nga Kryeinspektori, i cili emérohet dhe shkarkohet nga Ministri i
Ekonomisé Publike e Privatizimit.

Neni 13
Detyrat e IPIE-sé

Krahas detyrave né zbatim té kérkesave té neneve té mésipérme, IPIE-ja kryen edhe
kéto detyra:

a) Harton rregulloren e funksionimit t& saj e cila miratohet nga Ministri i Ekonomisé
Publike dhe Privatizimit, si dhe kontrollon plotésimin e kérkesave té sigurisé sé pajisjeve ose
té instalimeve elektrike pér rilicencimin e veprimtarisé nga autoriteti pérgjegjés.

b) Miraton projektet elektrike té objekteve me fuqi té instaluar mbi 20 kilovaté.

c) Kryen inspektime né subjektet private ose publike, gé kryejné veprimtari me
pajisjet dhe instalimet elektrike. Mban shénime pér inspektimet e kryera, si dhe pér avarité e
aksidentet e ndodhura me natyré elektrike.

¢) Jep miratimin pér autorizimin nga Ministri i Ekonomisé Publike dhe Privatizimit té
trupave inspektues palé e treté, pér kryerjen e detyrave té pércaktuara né nenin 3 té kétij

ligii.

Neni 14
Té drejtat e IPIE-sé

1. Pér zbatimin e detyrave té caktuara nga ky ligj, IPIE-ja ka té drejté té hyjé né cdo
kohé né prani té punédhénésit, té administratorit ose té pérfagésuesit té tyre, né objekte ku
ndodhen pajisje dhe instalime elektrike.

2. IPIE-ja, kur véren shkelje té dispozitave té kétij ligji dhe té rregulloreve, ka pér
detyré:

a) té leré aktkontroll me detyra dhe afate pér ménjanimin e shkeljeve;

b) té léré akindalesé pér njé periudhé té caktuar kohe ose pérgjithmoné, kur gjykon
se njé pajisje ose instalim elektrik nuk garanton siguring;

C) té propozojé pér largimin nga puna té punonjésve gé punojné né pajisjet dhe
instalimet elektrike, gé nuk kané njohurité e duhura té rregullave té sigurimit teknik;

¢) té marré masa administrative me gjobé&, sipas nenit 17, dhe, pér raste shkeljesh té
rénda té rregulloreve té sigurimit teknik me pasoja pér jetén e njerézve, té kérkojé ndjekje
penale.

3. IPIE-ja, me kérkesén e pérdoruesit e kur justifikohet me masat e marra, shtyn
afatin e kryerjes sé kontrollit teknik periodik pér njé kohézgjatje té caktuar.

4. IPIE-ja kérkon ndérhyrjen e forcave té rendit:



kur inspektori cenohet gjaté kryerjes sé detyrés;

b) kur nuk zbatohet urdhri i ndalesés sé njé pajisjeje ose instalimi elektrik gé pérbén
rrezik té hapur pér jetén e njerézve;

¢) kur nuk lejohet té hyjé né objektin ku mund té ndodhet pajisja ose instalimi elektrik.

5. IPIE-ja bashképunon me persona ose shérbime pérkatése publike ose private pér
kryerjen e ekspertizés, pér krijimin e grupeve té punés dhe pér kryerjen e kontrolleve té
vecanta.

Neni 15
Burimet financiare té IPIE-sé

Burimet financiare té IPIE-sé jané:

Buxheti i Shtetit;

b) té ardhura me destinacion, gé realizohen nga shérbimet pér té tretét.

2. IPIE-ja realizon té ardhura nga shérbimet gé kryhen né subjektet private dhe
publike nga:

a) veprimtaria kryesore sipas neneve 4, 6, 9 té kétij ligji. Kéto té ardhura derdhen né
Buxhetin e Shtetit;

b) té ardhurat me destinacion nga shérbimet pér té tretét derdhen né llogariné e IPIE-
sé dhe pérdoren pér mbulimin e shpenzimeve té kryera, ndérsa 10 pér qind i kalojné Buxhetit
té Shtetit.

3. Tarifat pér kéto té ardhura caktohen nga Ministria e Ekonomisé Publike dhe
Privatizimit.

Neni 16
Pavarésia dhe paanshméria

1. IPIE-ja, Kryeinspektori dhe inspektorét nuk mund té jené projektues, prodhues,
furnizues, montues ose pérdorues té pajisjeve dhe té instalimeve elektrike dhe as
pérfagésues té tyre.

Ata nuk mund té ndérhyjné, né ményré té drejtpérdrejté, né projektimin, prodhimin,
tregtimin ose mirémbajtjen e kétyre pajisjeve dhe instalimeve, as té pérfagésojné palé gé
marrin pjesé né kéto veprimtari. Kjo nuk pérjashton mundésiné e shkémbimit té t& dhénave
teknike ndérmjet prodhuesit té pajisjeve elektrike ose té materialeve elektrike dhe IPIE-sé.

2. Inspektorét e IPIE-sé& duhet ta kryejné vlerésimin me pérgjegjési té ploté
profesionale e teknike dhe té jené té liré nga cfarédolloj presioni ose nxitje, sidomos té
natyrés financiare, gé mund té ndikojé né gjykimin e tyre ose né rezultatin e kontrollit, né
ményré té vecanté nése vijné nga persona ose grup personash té interesuar pér rezultatet e
verifikimeve.

3. Inspektorét e IPIE-sé duhet té plotésojné kérkesat e standardeve né fuqi lidhur me:

formimin teknik dhe profesional;

b) njohjen e kérkesave pér kontrollet gé kryejné dhe njé pérvojé té mjaftueshme né
kéto kontrolle;

c) aftési pér té hartuar certifikimet, procesverbalet dhe relacionet, ku konkretizohen
kontrollet e béra.

4. Inspektorét né ushtrimin e detyrés sé tyre duhet té jené té paanshém.

5. Personeli i IPIE-sé ruan sekretin profesional pér gjithcka gé vihet né dijeni gjaté
ushtrimit té veprimtarisé, sipas kétij ligji.

6. Nése personeli i IPIE-s&, gjaté ushtrimit té veprimtarisé sipas kétij ligji, nxjerr
ndonjé sekret té prodhimit ose té tregtimit t& proceseve té punés, ndaj tij merren masa
disiplinore, té pércaktuara né Rregulloren e Brendshme té IPIE-sé.

Neni 17
Kundérvajtjet administrative



1. Pérbéjné kundérvaijtje administrative dhe dénohen me gjobé:

a) shkeljet e dispozitave té neneve 3, 4, 6, 7, 8, 9 dhe 10 té kétij ligji, gé rrezikojné
siguriné e njerézve, té kafshéve shtépiake ose té vlerave materiale;

b) tejkalimi i afatit t& Iéné nga IPIE-ja pér ménjanimin e shkeljeve;

¢) shkelja e rregullave t& mbikéqyrjes teknike té pércaktuara né rregulloret e IPIE-sé
nga punédhénési ose punonjési i caktuar pér mbikéqyrjen teknike.

2. Masa e gjobés éshté nga 2 mijé deri né 500 mijé leké.

3. Ményra e llogaritjes sé gjobés béhet sipas metodikés s& dhéné né rregulloret e
nxjerra nga Ministria e Ekonomisé Publike e Privatizimit.

4. Inspektori i IPIE-sé gé konstaton shkeljen harton né vend procesverbalin, i cili
shqyrtohet nga Komisioni i Shqyrtimit té Gjobave té IPIE-sé gé kryesohet nga Kryeinspektori.

5. Shqgyrtimi i kundérvajties administrative béhet né prani t& kundérvajtésit. Kur
vértetohet se ai ka marré dijeni dhe nuk ka shkaqe justifikuese pér mosparaqitje, shqyrtimi
mund té béhet edhe né mungesé.

6. Kundér vendimit t& Komisionit t& Shqyrtimit t& Gjobave té IPIE-sé mund té béhet
ankim brenda 5 ditéve nga dita e marrjes sé vendimit né gjykatén e rrethit ku éshté kryer
kundérvaijtja, vendimi i sé cilés éshté i formés sé preré.

Neni 18
Ekzekutimi i gjobés

1. Gjoba paguhet nga kundérvajtési brenda 5 ditéve nga data kur vendimi ka marré
formé té preré.

Pas kalimit té kétij afati pér ¢do dité vonesé paguhet njé kamaté prej 2 pér gind deri
né 1 muaj. Kur pas kétij afati gjoba nuk paguhet, zbatohet ligji nr.7697, daté 7.4.1993 “Pé&r
kundérvajtjet administrative”.

Gjobat derdhen né Buxhetin e Shtetit.

Neni 19
Shfugizime

Dekreti nr.3503, daté 7.5.1962 “Mbi Inspektoratin Shtetéror t& Sigurimit Teknik pér
Instalimet dhe Pajisjet Elektrike” dhe ¢do dispozité tjetér, gé bie né kundérshtim me kété ligj,
shfugizohen.

Neni 20
Hyrja né fuqi

Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.2897, daté 9.2.2001 té Presidentit t&é Republikés sé Shqipérisé,
Rexhep Meidani



